
Dyma’r ysgytwad fwyaf a welodd y byd erioed.  Ond a fydd hyn yn gweithio? 





Pan fydd Live Earth, y cyngerdd 24-awr byd-eang, cwbl arbennig a drefnwyd er mwyn codi ymwybyddiaeth o newid yn yr hinsawdd yn seinio’i nodyn olaf yn hwyr heno, a fydd y digwyddiad wedi cael y dylanwad sydd ei wir angen yn nhermau sbarduno gweithredu er mwyn achub y blaned? 





Yn ddi-os, dyna yw’r bwriad y tu ôl i’r gyfres o berfformiadau gan 100 act o’r saith cyfandir gerbron cynulleidfa o 2 biliwn, o bosibl - bron i draean o boblogaeth y byd - a fydd yn mynd yn ei blaen ar hyd y dydd mewn meysydd chwaraeon yn y dinasoedd mawr, o Lundain i Efrog Newydd, o Tokyo i Shanghai, o Johannesburg i Sydney ac o Hamburg i Rio de Janeiro.





Bydd llawer o enwau mwyaf y byd cerdd yn dangos eu cefnogaeth i syniad syml ond cwbl eofn Live Earth – dechrau mudiad byd-eang poblogaidd fydd yn gorfodi llywodraethau i gymryd camau gweithredu pendant er mwyn ymladd cynhesu byd-eang.  





Al Gore, cyn is-lywydd yr UDA, yw’r un sy’n dangos y ffordd ac yn y pum mlynedd a aeth heibio bu’n arwain ymgyrch bersonol, ryngwladol er mwyn tynnu sylw at y perygl y mae’r Ddaear yn ei wynebu  oherwydd bod yr atmosffer yn gorboethi.  Drwy gyfrwng ei ffilm An Inconvenient Truth, bu Mr Gore yn llwyddiannus iawn yn ei ymdrech i agor llygaid pobl i’r bygythiad hwn, ond bellach mae’n rhoi cynnig ar


ergyd fwy fyth, ac un sy’n dra anghyffredin yn wir, er mwyn codi ymwybyddiaeth.

‘Cryn dipyn o waith i’w wneud er mwyn lledaenu’r neges’ 


Yr addewid saith-pwynt 





Yn Efrog Newydd ddydd Iau, arwyddwyd addewid saith-pwynt Live Earth ar yr argyfwng yn yr hinsawdd gan Al Gore a Kevin Wall, cynhyrchydd y cyngherddau er mwyn:


Mynnu bod fy ngwlad yn ymuno â chytundeb rhyngwladol o fewn y ddwy flynedd nesaf fydd yn cwtogi ar lygredd cynhesu byd-eang o 90 y cant mewn gwledydd datblygedig ac o fwy na’r hanner ar draws y byd er mwyn i’r genhedlaeth nesaf etifeddu daear iach. 


Cymryd camau personol er mwyn cynorthwyo i ddatrys yr argyfwng yn yr hinsawdd drwy leihau fy llygredd CO2 personol gymaint ag y gallaf a gwrthbwyso’r gweddill er mwyn bod yn “garbon-niwtral”. 


Ymladd dros ohiriad ar y gwaith o adeiladu unrhyw gyfleuster newydd sy’n llosgi glo heb fod gan hwnnw’r gallu i drapio a storio’r CO2 yn ddiogel. 


Gweithio o blaid cynnydd dramatig yn effeithlonrwydd ynni fy nghartref, gweithle, ysgol, lle o addoliad a dull o drawsgludo. 


Ymladd dros ddeddfau a pholisïau sy’n ehangu’r defnydd a wneir o ffynonellau ynni adnewyddadwy a lleihau dibyniaeth ar olew a glo. 


Plannu coed newydd ac ymuno ag eraill er mwyn diogelu a gwarchod fforestydd. 


Prynu oddi wrth fusnesau a chefnogi arweinwyr sy’n rhannu fy ymrwymiad i ddatrys yr argyfwng yn yr hinsawdd ac adeiladu byd cynaliadwy, cyfiawn a llewyrchus ar gyfer yr 21ain ganrif.








Ar draws saith cyfandir, byd difater yn cael ysgytwad


Gan Michael McCarthy, Golygydd Amgylcheddol 














